
KASB-HUNAR TA’LIMI TIZIMI O‘QUVCHILARIDA AQLIY TARBIYANI SHAKLLANTIRISH 

 

Noraliyeva Dildora Abduvalikovna  

Farg’ona ICHSHUI kasb-hunar maktabi 

 Ona tili va adabiyot fani o’qituvchisi  

 

Annotatsiya: Kasb-hunar talimi tizimi o‘quvchilarida aqliy tarbiyani shakllantirish 

xaqida ma’lumotlar berilgan. 

Kalit so‘zlar: talim, aql, idrok, zamonaviy,  poydevor, tahlil, sinf.  

 

Bugungi kunda ma'naviy - ma'rifiy ishlarni yuksak darajaga ko'tarish orqali barkamol 

avlodni voyaga yetkazish muammosiga alohida e'tibor qilinmoqda. O'zbekiston mustaqilligi 

davrida jamiyatimiz ma'naviy - axloqiy hamda ma'rifiy ishlarni amalga oshirish davlat 

siyosatining ustivor yo'nalishlariga aylandi. Ma'naviy- axloqiy tarbiya, shaxsning barkamol 

bo'lib shakllanishida asosiy omil bolalikdagi berilgan ta'lim-tarbiya ekanligini anglagan 

holda respublikamizda bir qancha ishlar amalga oshirilmoqda. 

Dunyo, inson, aql-zakovat, ma’naviyat- bular bir-biri bilan chambarchas bog‘liqdir. 

Yashab turgan zaminimiz buyod bo‘libdiki, inson dunyo yuzini ko‘ribdiki, o‘zining manashu 

olamning bir bo‘lagi sifatida anglabdiki, u o‘zini borliqning eng mukammal mavjudoti 

sifatida aql-zakovati bilan tanib keladi. Inson ongi, tafakkuri va ma’naviyati tufayli shunday 

ustunlikka egadir. Inson dunyoga ma’lum bir maqsad bilan kelmaydi. U o‘zligini idrok 

etgandan so‘ng hayotda yashashdan ma’no izlaydi va shu narsa uning hayoti mazmunini 

tashkil etadi.  

Nemis olim-pedagogi Adоlf Distcrvcg (1790-1866) ham LGBcstabtstsi ketidan bu 

printsipni eng muhim tarbiya prinsipi deb hisoblagan. O'z ishlarida yozgan ediki, ta'lim va 

tarbiya jarayonida yosh va individual xususiyatlarni e'tiborga olish lozim.  

O‘zbekiston Respublikasi Prezidentining 25.01.2021 yildagi PQ-4963-sonli qarorida[1], 

xalq ta’limi xodimlarining malakasini oshirish, har bir xalq ta’limi xodimining elektron 

portfoliosini shakllantirish, xalq ta’limi xodimlarini ularning malaka darajasi, bilimi, ilmiy-

pedagogik salohiyati, ish tajribasi, psixologik tayyorgarligi va individual kasbiy rivojlanish 

trayektoriyasiga mos keladigan tabaqalashgan malaka oshirish dasturlari bo‘yicha o‘qitish 

amaliyotini yo‘lga qo‘yish tizimlari to‘g‘risida aniq ko‘rsatmalar mavjud.  

Bundan tashqari tadqiqot qilinayotgam mavzu yuzasida qadimda yurtimizda 

izlanishlar olib borilgan bo‘lib, jadidchilik xarakatining ulkan nomoyondalaridan Abdulla 

Avloniy o‘zining “Usuli jadid” maktablari uchun to’rt qismdan iborat “Adabiyot yoxud milliy 

she’rlar” hamda “Birinchi muallim” (1912), “Turkiy guliston yoxud axloq” (1913), “Ikkinchi 

muallim” (1915), “Maktab gulistoni” (1917) kabi darsliklar yaratdi.Bu asarlarida hamda 

publitsistik maqolalarida dunyo xalqlari madaniyatini, ilm-fanni, maktab va maorifga 

chorlaydi. O‘zbekiston Respublikasi Xalq ta’limi vazirligining ilmiy-metodik jurnali 

xisoblangan “Xalq ta’limi” jurnalining har bir sonida talim muassasalaridagi isloxotlar, yutuq 

va kamchiliklar, bosqichma-bosqich rivojlantirib borish omillari to‘g‘risida ma’lumotlar 

berib boriladi.  2020-yil 28-29-aprelda “ta’lim sifati samaradorligini oshirishda xalqaro 

tajribalardan foydalanish: muammo va yechimlar” mavzusidagi respublika ilmiy-amaliy 

konferensiya materiallari, vaqtli matbuot materiallari mavzuni o‘rganishda manba 

xisoblanadi.     

O’quvchilarni axloqiy sifatlarini shallantirishda tarbiyaviy mashg'ulotlarning o'rni 

bugungi kun uchun o'ta dolzarb ekanligidan dalolat beradi. 

Axloqiy tarbiya jarayonida bola axloqiy jihatdan kamolga yetadi. Axloqiy 

tasavvurlarning rivojlanishi jarayonida eng avvalo ular o'zlarining boshqalar bilan 

bo'ladigan munosabatlarini ongli ravishda tushuna boshlaydilar, tengdoshlari va kattalar 

bilan bo'ladigan munosabatlarida axloq saboqlari rivojlana boradi. 

O‘qish fanining bo‘limlarini bir tartibda o‘rganish shu prinspga mos tushadi. 

Izlanish  muammolarini  hal  qilish jarayonida tarixiy adabiyaotlar va maqolalarda 

yoritilgan ma’lumotlarning natijalari, mutaxasislarning chet el davlatlaridan almashinilgan 

bilimlari, olimlar tomonidan chop etilgan materiallar  asos bo‘lib xizmat qiladi. 

Axloqiy tarbiyaning mazmuni bolalar bog'chasi dasturining maxsus bo'limida bayon 

qilib berilgan. 

Axloqiy tarbiyaning asosiy prinsiplari quyidagilardir: 

- G' oyaviy va tarbiyaviy ishning ma'lum maqsadga qaratilganligi; 

- Ta'lim - tarbiya ishini hayot va zamon bilan bog'lab olib borish; 

- Bolalarning faolligi; 

- Jamoada tarbiyalash; 

- Tarbiyaviy ishning sistemaligi va izchilligi; 

- Ta'sirchanligi; 

- Oila, bog' cha va kattalar tarbiyaviy ta' sirining birligi; 

- Boladagi ijobiy sifatlarga suyanish; 

- Bola shaxsini har tomonlama rivojlantirishni ko'zda tutish. 

Dunyoqarash tabiat, ijtimoiy jamiyat, tafakkur hamda shaxs faoliyati mazmunining 

rivojlanib borishini belgilab beruvchi dialektik qarashlar va e’tiqodlar tizimidir. Mazkur tizim 

doirasida ijtimoiy-g‘oyaviy, falsafiy, iqtisodiy, tabiiy-ilmiy, ma’naviy-axloqiy, estetik, 

huquqiy va ekologik bilimlar negizida shakllangan e’tiqodlar asosiy tarkibiy unsurlar sifatida 

namoyon bo‘ladi. 

Muayyan dunyoqarashga ega bo‘lish shaxsda atrof-muhit, ijtimoiy munosabatlar, 

mehnat faoliyati va ishlab chiqarish jarayoni, sub’ektlarga nisbatan ma’lum munosabatning 

qaror topishi, shuningdek, shaxsning o‘z faoliyati davomida  ijtimoiy vazifalarini to‘laqonli 

anglash va ularni bajarishga nisbatan mas’uliyat tuyg‘usiga ega bo‘lishi uchun zamin 

yaratadi.  

Shu o‘rinda Abu Rayhon Beruniy quyidagilarni ilgari suradi: «Inson narsa va 

hodisalarning faqat tashqi sifati hamda xususiyatlari haqida bilim olmay, balki tafakkuri, 

aqli tufayli narsa va hodisalarni taqqoslaydi, bir-biri-bilan solishtirib ko‘radi, o‘z 

bilimlarining chinligini aniqlaydi» . Mutafakkir, shuningdek, odamlar tomonidan bilimlarni 

o‘zlashtirilib borishi yangi bilimlarning yaratilishiga olib kelishini aytadi. Odamlarning 

ilmlarga rag‘bat qilishi, ilmlarni va ilm ahllarini hurmatlashi o‘sha iqbolning belgisidir. 

(Ayniqsa) hukmron kishilarning ilm ahlini hurmat qilishi turli ilmlarning ko‘payishiga sabab 

bo‘ladi. Aynan bugungi kunda yurtboshimizning ilmga qaratayotgan ahamiyati yuqoriligi 

yurtimizni chin manodagi ilimlilarning avl;odlari ekanimizdan dalolat beradi. 

Shuningdek Abu Ali ibn Sino o‘z asarlarida bilim tushunchasiga sharh berish bilan 

birga bilimning chuqur o‘zlashtirilishi donishmandlik ekanligini alohida qayd etadi: «Ilm 

narsalarning inson aqli yordami bilan o‘rganilishidir. Bilim deb esa, narsalarni idrok qilishga 

aytiladi. Bu shundayki, inson aqli uni xato va yo‘ldan toymasdan turib unga erishishi kerak 

bo‘ladigan narsadir. Bordiyu, bu dalillar ochiq-oydin bo‘lsayu, isbotlar chinakamiga bo‘lsa, u 

holda bunga hikmat – donishmanlik deyildi». 

Ibn Sinoning aql va aqliy tarbiyaning tabiiy va psixologik asoslarini aniqlashga xarakat 

qiladi. Uning fikricha, xayot, xayotiy quvvat uch shaklda: o‘simlik, xayvonot va inson 

shaklida namoyon bo‘ladi. Bunda yoshlarning aqlini xayotiy olamni o‘rgatish va uqtirish 

orqali ularning ongini boyitib borishni nazarda tutadi. Bugungi kunda ham yoshlarni 

boshlang‘ich davrdanoq o‘zlari qiziqish bildirgan olmga yo‘naltirib boorish maqsadga 

muvofiq bo‘ladi.  

Alisher Navoiy axloqlilikning eng muhim mezoni odob deb hisoblaydi. Odobli, axloqli 

bo‘lish insonga atrofdagi kishilar o‘rtasida muayyan mavqe hamda hurmatga sazovor 

bo‘lishga yordam beradi. Odobga ega bo‘lishning inson hayotidagi rolini ko‘rsatib berar 

ekan, mutafakkir shunday fikrlarni ifoda etadi: “Adab kichik yoshdagilarni ulug‘lar duosiga 

sazovor etadi va u duo barakati bilan umrbod bahramand bo‘ladi. Adab, kichkinalar 

mehrini ulug‘lar ko‘ngliga soladi va u muhabbat ko‘ngilda abadiy qoladi. 

Yoshlarni ko‘zga ulug‘ ko‘rsatadi. Ularning yurish-turishini xalq ulug‘vor biladi. O‘ziga 

qarshi xalq tomonidan bo‘ladigan hurmatsizlik eshigini bog‘laydi va kishini hazil-mazaxdan 

va kamsitilishidan saqlaydi. Kishi tabiatini insonlik yo‘liga soladi va odam mijoziga 

odamgarchilik manzilida orom beradi. Kichiklarga undan muncha natija hosil bo‘lgach, 

kattalarga allaqachon bo‘lishini ko‘rarsan. 

Tazozu’li va adablilarga ta’zim va hurmat yetadi va u urug‘ni ekkan bu qimmatbaho 

hosilni to‘plab oladi. Xalq muomalasida yaxshi axloqning boshlang‘ichi shu xislatlar va bu 

xislat qattiq o‘rnashsa, muhabbatga xalal yetishi maholdir. Agar har ikki tomonda yaxshi 

xulq bo‘lsa, adabi va tavozu’ evaziga ta’zim paydo bo‘ladi”. Bundan ko‘rinib turibdiki, yaxshi 

xulqning asosi bo‘lgan odob Alisher Navoiyning talqinida barcha insoniy xislatlarning bosh 

bo‘g‘ini sanaladi. 

Kasb-hunar ta’lim tizimi o‘quvchilarida aqliy tarbiyani shakllantirilishda bir qancha 

tajribalar olib borish lozim.  Buning uchun milliy va umumbashariy qadriyatlarga tayanish 

va ta’lim jarayonida ularning samarali imkoniyatlaridan maqsadga muvofiq ravishda 

foydalanish muhim axamiyat kasb etadi.  Kasb-hunar ta’lim tizimi o‘quvchilarida aqliy 

tarbiyani shakillantirish asosan ajdodlarimizdan meros bo‘lib qolgan ilmiy an’analarimizga 

suyangan xolda yo‘lga qo‘yish va bugungi kunda isloxotlar orqali yangi shakillangan 

texnologiyalarni bir-biriga bog‘liq ravishda olib borish aniq maqsadni ko‘zlashdan dalolat 

beradi.   

